
Shri Gurubhajana Stotram

ஶ்ரீகு³ருப⁴ஜநஸ்தோத்ரம்

த்⁴யாநம் -

கர்ணஸ்வர்ணவிலோலகுண்ட³லத⁴ராம் ஆபீநவக்ஷோருஹாம்
முக்தாஹாரவிபூ⁴ஷணாம் பரிலஸத்த⁴ம்மிலஸம்மல்லிகாம் ।

லீலாலோலித லோசநாம் ஶஶிமுகீ²ம் ஆப³த்³த⁴ காஞ்சீஸ்ரஜம்
தீ³வ்யந்தீம் பு⁴வநேஶ்வரீமநுதி³நம் வந்தா³மஹே மாதரம் ॥

ௐ ஶ்ரீகு³ருப்⁴யோ நம: ।
ஶ்ரீப⁴வாநீஶங்கராய நம: ।
கலாபி: ⁴ கல்பிதாஶேஷ-பு⁴வநாநந்த³போ⁴ஜநம் ।
க்ரீட³ந்தம் த்ரிபுரே நித்யம் பரஸம்வித்³கு³ரும் ப⁴ஜே ॥ 1॥
ஹர்யாகாரம் ஹராகாரம் ஹ்ரீங்காரம் வாம்பி³காதநும் ।
ஹ்ரு’த³யேऽத்³வைதமாத்மாநம் த்³யோதயந்தம் கு³ரும் ப⁴ஜே ॥ 2॥
ஶிவப்ரியஞ்ச ருத்³ராக்ஷம் க³லே பா⁴லே த்ரிபுண்ட்³ர-கம் ।
கரே ஸம்விந்மயீம் முத்³ராம் தா⁴ரயந்தம் கு³ரும் ப⁴ஜே ॥ 3॥
காஷாயவஸநோபேதம் கருணார்த்³ரவிலோசநம் ।
காமாரிஸேவநாஸக்தம் கல்மஷக்⁴நம் கு³ரும் ப⁴ஜே ॥ 4॥
ஶ்ரிதார்திபே⁴த³நோத்³யுக்தம் ஶர்மத³ம் ஶமஶோபி⁴தம் ।
ஶ்ருத்யந்தவாக்யமநிஶம் ஶ்ராவயந்தம் கு³ரும் ப⁴ஜே ॥ 5॥
ஸம்ஶயோச்சே²த³நே த³க்ஷம் ரக்ஷிதாசார்யஸந்ததிம் ।
ஸ்வநாத²-கரபாதோ²ஜ-ஸஞ்ஜாதம் ஸத்³கு³ரும் ப⁴ஜே ॥ 6॥
தீ³க்ஷிதம் ஶிஷ்யமோக்ஷார்தே²ஸாக்ஷாத்க்ரு’தமஹத்பத³ம் ।
த³க்ஷிணாமுக²தே³வாம்ஶம் ப்³ரஹ்மநிஷ்ட²ம் கு³ரும் ப⁴ஜே ॥ 7॥
க்³ரந்தி²ம் பி⁴த்த்வா விநிர்யாந்தம் வர்ஷந்தம் க³க³நேऽம்ரு’தம் ।
கோடிவித்³யுத்ப்ரதீகாஶம் ஶக்திபுஞ்ஜம் கு³ரும் ப⁴ஜே ॥ 8॥
ஜநயித்வா நிஜாநந்தே³ ரக்ஷித்வா மாம் க்ஷணேக்ஷணே ।
பாயயந்தம் ப⁴க்திரஸம் மாத்ரு’பூ⁴தம் கு³ரும் ப⁴ஜே ॥ 9॥
அநந்யபா⁴வநக³ம்யம் அப⁴யம் ஜ்யோதிராந்தரம் ।

இச்சா²ஜ்ஞாநக்ரியாமூலம் ஆத்மரூபம் கு³ரும் ப⁴ஜே ॥ 10॥
தே³ஶிகேஶ்வரபஶ்வாதி³-பே⁴த³ஶூந்யம் சித³ம்ப³ரம் ।
தே³ஶகாலாநவச்சி²ந்நம் நிர்விகல்பம் கு³ரும் ப⁴ஜே ॥ 11॥
மஜ்ஜந்மஜந்மஸாப²ல்யமஹோ ஜாதமயத்நத: ।
யத³ங்க்⁴ரிரேணுஸம்ஸ்பர்ஶாத் தமாநந்த³ம் கு³ரும் ப⁴ஜே ॥ 12॥
ஶ்ரீகு³ருத்³வாத³ஶாத்மாநம் த்⁴யாத்வா ஸ்தோத்ரமிமம் படே²த் ।
ஸாத⁴கோத்தம:ஸம்வித்³-த்³ரு’ஷ்டிஸௌஷ்ட²வஹேதவே ।
இதி ஶ்ரீகு³ருப⁴ஜநஸ்தோத்ரம் ஸம்பூர்ணம் ।

